
1. ՀՀ պաշտպանության նախարարություն
	30.01.2023 թ.

	
	№ ՊՆ/510/455-2023

	2023 թվականի հունվարի 19-ի Ձեր N 01/31.2/892-23 գրության առնչությամբ հայտնում եմ, որ «Սպորտի բնագավառում ունեցած նշանակալի նվաճումների համար տրված տարկետումը դադարեցնելու և Հայաստանի Հանրապետության կառավարության 2022 թվականի դեկտեմբերի 29-ի N 2064-Ա որոշումն ուժը կորցրած ճանաչելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:	

2. ՀՀ արդարադատության նախարարություն

	08.02.2023 թ. 

	
	№ 01/27.1/6616-2023

	1. «Սպորտի բնագավառում ունեցած նշանակալի նվաճումների համար տրված տարկետումը                          դադարեցնելու և Հայաստանի Հանրապետության կառավարության 2022 թվականի դեկտեմբերի 29-ի  N 2064-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից անհրաժեշտ է հանել   «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետին կատարված հղումը՝ նկատի ունենալով, որ դա սույն Նախագծի ընդունման համար լիազորող նորմ չի հանդիսանում. դրա փոխարեն՝ Նախագծի նախաբանում անհրաժեշտ է հղում կատարել «Նորմատիվ իրավական ակտերի մասին» օրենքի 37-րդ հոդվածին:
2. Նախագծի վերնագրից առաջ անհրաժեշտ է պահպանել «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջը, որի համաձայն՝ նորմատիվ  իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
3.  Նախագծի 2-րդ կետում «կազմից» բառն անհրաժեշտ է փոխարինել «կազմի» բառով՝ նկատի ունենալով Հայաստանի Հանրապետության կառավարության 2022 թվականի դեկտեմբերի 29-ի N 2064-Ա որոշման դրույթները: Ինչպես նաև, վերոգրյալ կետից անհրաժեշտ է հանել ավելորդ «ուժը կորցրած ճանաչելու մասին» բառերը:

